
V E N D I M

Nr. 36, datë 28.03.2024

PËR

DISA SHTESA DHE NDRYSHIME NË VENDIMIN NR. 125, DATË 22.12.2023, TË KËSHILLIT BASHKIAK “PËR MIRATIMIN E PROGRAMIT BUXHETOR AFATMESËM 2024-2026 DHE DETAJIMIN E BUXHETIT TË BASHKISË SË TIRANËS PËR VITIN 2024
Në mbështetje të nenit 8 pika 2, nenit 9, pika 1, nënpikat 1.1 shkronja “b”, pika 1.3 shkronja “c”, nenit 41, pika 1, neni 54, shkronja “dh”, nenit 55, pikat 3 dhe 6 të ligjit nr. 139/2015 “Për vetëqeverisjen vendore", të ndryshuar, nenit 113 të ligjit nr. 44/2015 “Kodi i Procedurave administrative i Republikës së Shqipërisë”, nenit 45 të ligjit nr. 68/2017 “Për financat e vetëqeverisjes vendore”, nenit 43 dhe nenit 44 të ligjit nr. 9936 datë 26.06.2008 “Për menaxhimin e sistemit buxhetor në Republikën e Shqipërisë”, të ndryshuar, ligjit nr 84/2022 “Për buxhetin e vitit 2023”, udhëzimit nr. 9, datë 20.03.2018, të ministrit të Financave dhe Ekonomisë “Për procedurat standarde të zbatimit të buxhetit”, të ndryshuar, Udhëzimit Nr. 1, datë 24.01.2024 të ministrit të Financave dhe Ekonomisë për “Zbatimin e buxhetit të vitit 2024”, Udhëzimit nr. 31, datë 13.12.2023, të Ministrit të Financave dhe Ekonomisë “Për procedurat e mbylljes së llogarive vjetore të buxhetit të vitit 2023”, me propozim të Kryetarit të Bashkisë, Këshilli Bashkiak, 
V E N D O S I:
Në vendimin nr.125, datë 22.12.2023, të Këshillit Bashkiak “Për miratimin e programit buxhetor afatmesëm 2024-2026 dhe detajimin e buxhetit të Bashkisë së Tiranës për vitin 2024”, bëhen shtesat dhe ndryshimet si më poshtë vijon:
1. Planit të të ardhurave të Bashkisë Tiranë për vitin 2024-2026, përcaktuar në nënpikën 1.1, i shtohet fondi prej 8,988,728,509 lekë sipas akt-rakordimit me Degën e Thesarit Tiranë, i përbërë si më poshtë vijon: 
a. Fondet e trashëguara nga të ardhurat e Bashkisë nga viti 2023 për vitin 2024, në shumën               5,348,094,549 lekë.
b. Fondet e trashëguara nga transferta e pakushtëzuar sektoriale e përgjithshme nga viti 2023 për vitin 2024, në shumën 1,300,359,845 lekë.
c. Fondet e trashëguara nga transferta e pakushtëzuar (fonde rindërtimi) nga viti 2023 për vitin 2024, në shumën 2,298,578,857  lekë.

d. Fondet e trashëguara nga fondet e donatorëve nga viti 2023 për vitin 2024, në shumën  41,695,258 lekë.
2. Në zbatim të shkronjës “a” të pikës 1 të këtij vendimi, të miratojë detajimin dhe rishpërndarjen e shtesës së fondeve të trashëguara nga viti 2023, nga të ardhurat e Bashkisë Tiranë për shpenzime korrente dhe kapitale sipas programeve buxhetore për vitin 2024, sipas pasqyrës nr.1, bashkëlidhur dhe pjesë përbërëse e këtij vendimi.
3. Në zbatim të shkronjës “b” të pikës 1 të këtij vendimi, të miratojë detajimin dhe rishpërndarjen e shtesës se fondeve të trashëguara nga viti 2023, nga transferta e pakushtëzuar sektoriale e përgjithshme sipas programeve buxhetore për vitin 2024, sipas pasqyrës nr.1/1, bashkëlidhur dhe pjesë përbërëse e këtij vendimi.
4. Në zbatim të shkronjës “c” të pikës 1 të këtij vendimi, të miratojë detajimin dhe rishpërndarjen e fondeve të trashëguara të rindërtimit nga viti 2023, për llogari të vitit 2024, sipas pasqyrës nr.1/2, bashkëlidhur dhe pjesë përbërëse e këtij vendimi.
5. Në zbatim të shkronjës “d” të pikës 1 të këtij vendimi, të miratojë detajimin dhe rishpërndarjen e shtesës së fondeve të trashëguara nga fondet e donatorëve nga viti 2023, për vitin 2024, sipas pasqyrës nr.2, bashkëlidhur dhe pjesë përbërëse e këtij vendimi.

6. Të miratojë shtesën e fondeve të kushtëzuara që i janë akorduar Bashkisë Tiranë, nga Qeverisja Qëndrore në buxhetin e vitit 2024 sipas pasqyrës nr. 3, bashkëlidhur dhe pjesë përbërëse e këtij vendimi.
7. Të miratojë rishpërndarjen e shpenzimeve operative të mirëmbajtjes dhe shërbimeve të sistemeve të IT-së të Bashkisë së Tiranës sipas pasqyrës nr.3.2, bashkëlidhur dhe pjesë përbërëse të këtij vendimi.
8. Të miratojë detajimin e shpenzimeve kapitale brenda Programit të Rrjetit Rrugor, Shërbimeve Publike Vendore si dhe programit të Arsimit Bazë përfshirë Arsimin Parashkollor sipas pasqyrës nr.4, bashkëlidhur dhe pjesë përbërëse e këtij vendimi. 
9. Të miratojë ndryshimin e emërtimeve të projekteve sipas pasqyrës nr.5, bashkëlidhur dhe  pjesë përbërëse e këtij vendimi.
10. Të miratojë një shtesë në buxhetin e vitit 2024 të Klubit Sportiv “Tirana” për mbështetje të sportistëve për pjesëmarrjen në Lojrat Olimpike Paris 2024, sipas pasqyrës Nr. 6, pjesë përbërëse e këtij vendimi.
11. Ngarkohen Drejtoria e Përgjithshme e Menaxhimit Financiar, Drejtoria e Përgjithshme e Planifikimit dhe Monitorimit të Punëve Publike, Drejtoria e Përgjithshme e Investimeve të Punëve Publike, Drejtoria e Përgjithshme për Marrëdhëniet me Publikun dhe Jashtë, Drejtoria e Përgjithshme Juridike e Aseteve dhe Licencimit, Drejtoria e Përgjithshme e Shërbimeve Sociale, Drejtoria e Përgjithshme e Zhvillimit të Territorit, Drejtoria e Përgjithshme e Mjedisit dhe Zhvillimit të Qëndrushëm, Drejtoria e Përgjithshme e Promovimit të Qytetit, Drejtoria e Përgjithshme e Integrimit, Planifikimit Strategjik dhe Zhvillimit Ekonomik, Drejtoria e Përgjithshme e Objekteve në Bashkëpronësi, Administrimit të  Njësive Administrative dhe Emergjencave Civile, Drejtoria Përgjithshme e Qeverisjes Elektronike dhe Inovacionit, Drejtoria e Përgjithshme e Medias dhe Komunikimit, Agjensia e Parqeve dhe Rekreacionit, Drejtoria e Përgjithshme e Pastrimit dhe Gjelbërimit, Drejtoria e Përgjithshme e Rrugëve dhe Ndriçimit Publik, Tirana Parking, Inspektoriati i Mbrojtjes së Territorit, Agjencia e Mbrojtjes së Konsumatorit, Drejtoria e Përgjithshme e Çerdheve dhe Kopshteve, Drejtoria e Përgjithshme e Objekteve Publike, Agjensia e Rinisë, Klubi shumësportësh Partizani, Klubi Sportiv Studenti, Klubi Sportiv Tirana, Muzeu Vendor “Shtëpia Studio Kadare”, Agjencia e Industrisë Kreative, Qendra  Komunitare "Per persona me aftesi te kufizuar", Qendra  Komunitare e Terrenit, Qendra  Komunitare "Multidisiplinare", Qendra Komunitare "Gonxhe Bojaxhi", Qendra Komunitare "Shkozë", Qendra Komunitare "Të qëndrojmë së bashku", Drejtoria e Konvikteve të Shkollave të Mesme, Qendra Kulturore Tirana, Qendra Sociale Strehëza, Galeria e Artit Tirana, Shkolla "Luigj Gurakuqi", Drejtoria e Përgjithshme e Taksave dhe Tarifave Vendore, Ndërmarrja e Dekorit dhe Eventeve, Agjencia e Administrimit të Tregjeve, Qendra e Restaurimit dhe Realizimit të Veprave të Artit Tiranë, Drejtoria e Përgjithshme e Kopshtit Zoologjik për ndjekjen dhe zbatimin e këtij vendimi. 
Ky vendim hyn në fuqi sipas përcaktimeve të pikës 6, të nenit 55, të ligjit nr.139/2015 “Për vetëqeverisjen vendore”, të ndryshuar.

